
KATJOTJOKAN JANG MENGHERANKEN.








diampoenjai oleh orang-orang biasa. (Ajat 3-7),

Seperti djoega Buddha poenja Dharma jang kapan dijakinken nanti berächir deugen didapetnja Penerangan, begitoe poen itoe Tao dari Lao Tze kapan soedah dikenal betoel memberi achir saroepa, jaitoe Penerangan jang bersifat kekel, Dan itoe Penerangan adalah pengartian atawa pengataoean tertang sifatnja manoesia, kenapa dan apa sebabnja telah alamken segala kasoekeran dan kadoeka'an. Itoe sebab-sebab teroetama dari lantaran manoesia senantiasa bertambah kabiasaannja aken berlakoe liwat wates, dengen ingetannja terdjedjel padet sama pikiran boeat menoeroeti nafsoe jang satiap hari semingkin membesarin, hingga mendjadi seperti bandjir jang bikin ia kalelep. Ini katerangan poen ada tjotjok sama Buddha poenja Ampat Kabeneran Moelia jang petjahken itoe sebab-sebab dari manoesia poenja kasangsara'an, jang pokoknja ada dari kainginan dan kaserakahan, jaitoe lantaran menoeroeti nafsoe. Maka kalimat „Katjotjokan jang mengheranken" jang dipake dalem ini fatsal boekan tjoemah berärti katjotjokan pada sifatnja Natuur, tapi djoega boleh ditambah lagi dengen katjotjokan antara azas-azas Taoisme dengen Buddhisme ! (Ajat 8,9).


Apa jang bertentangan dengen Tao — apa jang tida tjotjok dengen Wet Kabeneran — moesti berachir dengen kagagalan. Manoesia poenja kabiasa'an aken toeroetin nafsoe satjara liwat wates, maski bermoelah kaliatannja berhatsil, kapan soedah sampe di poentjak moesti mendjadi gagal. Inilah bisa diliat dengen kaka'oetan doenia sekarang ini, jang ada djadi boeah dari manoesia poenja temaha atawa kaserakahan Itoe „kamadjoean " menoeroet aliran Barat, jang bersifat materia-

